
ᒐᕙᒪᑐᖃᖅᑯᑦ, ᑲᓇᑕᒥᑦ ᐊᕕᒃᑐᖅᓯᒪᔪᑦ, ᐅᑭᐅᖅᑕᖅᑐᒥᓪᓗ ᒥᓂᔅᑕᐅᑏᑦ ᑲᑎᒪᓂᖕᒧᑦ ᐅᓂᒃᑳᖏᑦ 
 
ᑕᐃᔭᐅᓂᖓ: ᑲᓇᑕᒥᑦ ᑲᑎᒪᔨᑦ ᒥᓂᔅᑕᐅᑎᑦ ᐊᕙᑎᓕᕆᔨᒃᑯᓐᓄᑦ: ᑲᑎᒪᔨᑦ ᒥᓂᔅᑕᐅᑎᑦ ᑲᑎᒪᓂᖏᓐᓂᑦ 
 
ᐱᓕᕆᕝᕕᐅᔪᖅ: ᐊᕙᑎᓕᕆᔨᒃᑯᑦ 
 
ᐃᓚᐅᔪᑦ: ᔫ ᓴᕕᑲᑖᖅ; ᒥᓂᔅᑕ ᐊᕙᑎᓕᕆᔨᒃᑯᓐᓄᑦ 
 ᕌᓐ ᐃᓕᐊᑦ, ᐊᐅᓚᑦᑎᔨᒧᑦ ᐃᑲᔪᖅᑎ 
 ᑕᐃᕕᑦ ᐊᕿᐊᕈᖅ; ᒥᓂᔅᑕᐅᑉ ᑐᒡᓕᖓ 
 ᐹᑉ ᑳᓴᓐ; ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ, ᒐᕙᒪᓕᕆᔨᒃᑯᓐᓂᑦ 
  
 
ᑲᑎᒪᓂᐅᓚᐅᖅᑐᑦ/ᒫᓐᓇ ᖃᓄᐃᓕᖓᓕᖕᓂᖓ: 

1 ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
 

ᒥᓂᔅᑕᐃᑦ ᑲᑎᒪᔾᔪᑎᖃᓚᐅᖅᐳᑦ ᓴᖅᑭᑕᐅᔪᒪᔪᒥᑦ ᓴᓇᐅᒪᓂᖓᓂ ᑲᓇᑕᓕᒫᒥᑦ ᑐᙵᕕᒃᓴᖓ ᓴᓗᒪᔪᒥᑦ 
ᐱᕈᐃᓂᖕᒧᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᓪᓗ, ᐱᒋᐊᕈᑎᖃᖅᖢᑎᒃ ᐱᔾᔪᑎᓕᖕᓂᑦ ᐸᐅᒃᓴᓄᑦ 
ᐊᑭᒃᓴᓕᐅᕈᑎᒃᓴᓂᑦ ᐅᖃᐅᓯᐅᓪᓗᑎᒡᓗ ᐃᓗᓕᖏᑦ. ᑲᓇᑕ ᓯᐊᒻᒪᒃᑎᕆᓚᐅᖅᑐᖅ ᑎᑎᖅᑲᒥᑦ 
“ᑲᓇᑕᓕᒫᒨᖓᔪᒧᑦ ᐊᑭᒃᓴᓕᐅᖕᓂᖕᒥᑦ ᐸᐅᒃᓴᓄᑦ ᓱᕈᖅᑕᐅᓯᒪᔪᓄᑦ” (ᐃᓚᓯᒪᔪᖅ) ᓴᖅᑭᑦᑎᔪᒪᓪᓗᓂ 
ᓯᕗᓪᓕᖅᐹᒥᑦ ᐸᐅᒃᓴᒧᑦ ᐊᑭᒃᓴᓕᐅᕈᑎᒥᑦ ᐅᖃᓚᐅᖅᖢᓂᓗ ᑲᓇᑕᐅᑉ ᓯᕗᓕᖅᑎᒻᒪᕆᐊ 
ᐅᖃᐅᓯᖃᓛᖕᓂᐊᖕᓂᕋᖅᖢᓂᐅᒃ ᑕᒪᓐᓇ ᑲᓇᑕᐅᑉ ᑲᑎᒪᔨᕐᔪᐊᖏᓐᓄᑦ ᑕᐃᑲᓂᐅᓕᖅᐸᑦ. 
 
ᒥᓂᔅᑕᐅᖃᑎᒌᑦ ᐊᖏᓚᐅᖅᑐᑦ ᐅᖃᐅᓯᖃᙱᓚᐅᑲᒍᒪᓪᓗᑎᒃ ᐸᐅᒃᓴᓄᑦ ᐊᑭᒃᓴᓕᐅᕈᑎᒃᓴᓂᑦ 
ᑖᒃᑯᓇᓂᖔᖅᑐᓂᑦ ᓴᖅᑭᑕᐅᔪᒪᔪᑦ ᓴᓇᐅᒪᓂᖓᓄ ᑲᓇᑕᓕᒫᒥᑦ ᑐᙵᕕᒃᓴᖓ ᓴᓗᒪᔪᒥᑦ ᐱᕈᐃᓂᖕᒧᑦ  
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᓪᓗ ᐊᓯᓕᒫᖏᑦ ᐅᖃᐅᓯᐅᓪᓗᑎᒃ. ᒥᓂᔅᑕᐅᖃᑎᒌᑦ ᐊᖏᓚᐅᖅᑐᑦ 
ᐊᓯᔾᔨᖅᑕᐅᔪᒪᔪᓂᑦ ᔫᑳᓐᒥᑦ, ᑯᐃᐸᒃᒥᑦ, ᑲᓇᑕᒥᑦ ᐋᓪᐴᑕᒥᓪᓗ. ᑎᑎᖅᑲᑦ ᐊᓯᔾᔨᖅᑕᐅᓯᒪᓕᖅᖢᓂᑦ 
ᑲᔪᓯᑎᑕᐅᓚᐅᖅᐳᖅ ᒥᓂᔅᑕᐅᑎᓄᑦ ᖃᓄᐃᓕᐅᕈᑕᐅᖁᔭᖏᓐᓂ ᓯᕗᓪᓕᕐᓄᑦ ᒥᓂᔅᑕᓄᑦ (ᐊᓯᔾᔨᖅᓯᒪᔪᖅ 
ᐃᓚᓯᒪᔪᖅ).   
 
ᓂᐅᕙᓐᓛᓐᑯᒃ ᓛᐸᑐᐊᒃᑯᒃ ᒥᓂᔅᑕᖏᑦᑕ ᑐᒃᓯᕌᖏᑎᒍᑦ ᓈᓚᒃᑕᐅᔭᕆᐊᖃᙱᑦᑐᒃᑯᑦ ᐅᖃᐅᓯᖃᓚᐅᖅᐳᑦ. 
 
ᐊᖓᔪᖅᑳᕆᔭᖅ ᐅᖃᓚᐅᖅᐳᖅ ᖃᐅᔨᒪᔭᐅᔪᒪᓪᓗᓂ ᓈᓚᒃᑕᐅᙱᖦᖢᒃ ᐅᖃᐅᓯᖃᖅᑎᓪᓗᒋᑦ ᒥᓂᔅᑕᐃᑦ 
ᐊᖏᓚᐅᖅᐳᑦ ᑎᓕᐅᕆᓪᓗᑎᒃ ᒥᓂᔅᑕᐃᑦ ᑐᒡᓕᖏᑦᑕ ᑲᑎᒪᔨᕋᓛᖏᓐᓂᑦ ᐃᑲᔪᖅᑐᐃᖏᓐᓇᖁᔭᐅᓪᓗᑎᒃ 
ᐱᕙᓪᓕᐊᓂᖓᓂ ᐊᑐᓕᖅᑎᑕᐅᕙᓪᓕᐊᓂᒃᓴᖏᓪᓗ ᑲᓇᑕᓕᒫᒧᑦ ᑐᙵᕕᒃᓴᖓᓂᑦ. ᒥᓂᔅᑕᐃᑦ ᑐᒡᓕᖏᑦᑕ 
ᑲᑎᒪᔨᕋᓛᖏᑦ ᑎᓕᐅᖅᑕᐅᓚᐅᖅᐳᑦ ᕿᒥᕐᕈᖁᔭᐅᓪᓗᑎᒃ ᓇᓕᐊᒃᑰᕈᑎᒃᓴᓂᑦ ᐅᑯᓄᖓ: 
• ᐅᓂᒃᑲᐅᓯᐅᕙᖕᓂᖏᑦ ᐃᓯᐊᕿᓲᑦ ᐊᒥᓲᓂᖏᓪᓗ ᐊᔾᔨᒌᒃᔫᒥᖁᓪᓗᒋᑦ ᑲᓇᑕᐅᑉ ᐊᕕᒃᑐᖅᓯᒪᔭᖏᓐᓂᑦ 

ᐅᑭᐅᖅᑕᖅᑐᒥᓪᓗ ᐃᑲᔪᖅᑐᐃᓂᐊᕐᓗᑎᒃ ᑲᓇᑕᐅᑉ ᐅᓂᒃᑳᓕᐊᕆᕙᒃᑕᖏᓐᓂᑦ ᐊᒥᓲᓂᖏᓐᓂᑦ 
ᓴᖅᑭᑕᐅᕙᒃᑐᓪᓗ ᓄᓇᕐᔪᐊᒥᑦ ᑐᙵᕕᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ; ᐊᒻᒪᓗ 

• ᑲᓇᑕᓕᒫᒨᖓᔪᒥᑦ ᐋᖅᑭᒪᓂᖕᒧᑦ ᐊᑐᕆᐊᓕᖏᑦᑕ ᑐᙵᕕᒃᓴᖓᓂᑦ ᓇᓗᓇᐃᔭᖅᓯᒪᔪᓂᒡᓗ 
ᐸᐅᒃᓴᕆᔭᒃᓴᑦ ᑕᐅᖅᓰᔾᔪᑕᐅᔪᓐᓇᕋᔭᖅᑐᑦ ᑲᓇᑕᒥᑦ ᓄᓇᕐᔪᐊᒥᓪᓗ. 

 
ᒥᓂᔅᑕᐃᑦ ᑎᓕᐅᕆᓚᐅᖕᒥᔪᑦ ᒥᓂᔅᑕᐃᑦ ᑐᒡᓕᖏᑦᑕ ᑲᑎᒪᔨᕋᓛᖏᓐᓂᑦ, ᑕᒪᓐᓇ ᑲᓇᑕᓕᒫᒧᑦ ᑐᙵᕕᒃᓴᖅ 
ᐊᖏᕈᑕᐅᒃᐸᑦ ᓯᕗᓪᓕᕐᓂᑦ ᒥᓂᔅᑕᐅᔪᓂᑦ, ᐅᖃᐅᓯᖃᓕᕐᓗᑎᒃ ᐃᑲᔫᑕᐅᓂᐊᖅᑐᓂᑦ ᐊᑐᓕᖅᑎᑦᑎᔾᔪᑎᓂᑦ 
ᐱᓕᕆᖃᑎᒌᖕᓂᐅᔪᓂᑦ ᐊᒃᑐᐃᓗᐊᖅᑕᐃᓕᑎᑦᑎᓂᖕᒧᑦ ᓱᖏᐅᑎᓴᖕᓂᖕᒧᓪᓗ, ᐅᓂᒃᑳᓕᐅᕐᓯᒪᓗᑎᒡᓗ 
ᒥᓂᔅᑕᓄᑦ ᔫᓐ 30, 2017−ᒥᑦ, ᑭᖑᓂᐊᒍᓪᓗ ᑲᑎᒪᔨᑦ ᒥᓂᔅᑕᑦ ᑲᑎᒪᓕᕐᓗᑎᒃ ᕿᒥᕐᕈᓂᐊᕐᓗᑎᒃ 
ᐅᖃᐅᓯᕆᓗᒍᓗ. 

ᒥᓂᔅᑕᐃᑦ ᐊᖏᖃᑎᒌᓚᐅᖅᑐᑦ ᑖᒃᑯᐊ ᓴᖅᑭᑕᐅᔪᒪᔪᑦ ᓴᓇᐅᒪᓂᖓᓄ ᑲᓇᑕᓕᒫᒥᑦ ᑐᙵᕕᒃᓴᖓ ᓴᓗᒪᔪᒥᑦ 
ᐱᕈᐃᓂᖕᒧᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓗ  ᓴᖅᑭᑕᐅᖁᓇᒋ ᐃᓄᓕᒫᓄᑦ ᑕᐃᒃᑯᐊᓗ ᑭᖑᓪᓕᖅᐹᒥᑦ 
ᐅᓂᒃᑳᓕᐊᑦ ᐱᓕᕆᖃᑎᒌᓄᑦ ᑖᒃᑯᓂᖓ ᑲᓇᑕᒥᑦ ᑲᑎᒪᔨᑦ ᒥᓂᔅᑕᐅᑎᑦ ᐊᕙᑎᓕᕆᔨᒃᑯᓐᓄᑦ ᑲᒪᒋᔭᖏᑦ 
ᓴᖅᑭᑕᐅᓛᖅᑐᑦ ᐅᑐᐱᕆ 2016 ᓄᙳᐊᓂᑦ. 

 
2 ᐊᓂᕐᓂᖅ 
 

ᒥᓂᔅᑕᐃᑦ ᐃᑲᔪᖅᑐᐃᓚᐅᖅᑐᑦ ᑲᓇᑕᒥᑦ ᐊᓂᕐᓂᖃᑦᑎᐊᖕᓂᖕᒧᑦ ᐱᐅᓯᕐᓂᑦ ᐳᓪᓚᖕᓄᑦ.  
 

 
ᓄᓇᕘᑉ ᖃᓄᐃᓕᖓᓂᖓ: 
ᒥᓂᔅᑕ ᓴᕕᑲᑖᖅ ᐅᖃᐅᓯᖃᐃᓐᓇᓚᐅᖅᑐᖅ ᑕᒪᓐᓇ ᐸᐅᒃᓴᓄᑦ ᐊᑭᒃᓴᓕᐅᖕᓂᖅ ᐊᒃᑐᐃᓂᖃᑦᑎᐊᔾᔮᑎᓐᓂᕋᖢᓂᐅᒃ 
ᐅᑭᐅᖅᑕᖅᑐᒥᑦ ᒐᕙᒪᑐᖃᒃᑯᓪᓗ ᒥᓂᔅᑕᖓ ᑐᓴᖅᖢᓂ ᐱᓕᕆᖃᑎᖃᕈᒪᓪᓗᓂᓗ ᓄᓇᕗᒻᒥᑦ ᐃᑲᔪᕐᓂᐊᕐᓗᓂᒋᑦ 
ᐅᑭᐅᖅᑕᖅᑐᒥᐅᓂᑦ.  ᒐᕙᒪᑐᖃᖅᑯᑦ ᐊᖏᓚᐅᖅᑐᑦ ᐱᓕᕆᔨᓂᑦ ᐃᖅᑲᓇᐃᔭᖅᑎᓂᑦ ᓄᓇᕗᒻᒧᐊᖅᑎᑦᑎᓂᐊᕐᓗᑎᒃ 
ᕿᒥᕐᕈᓂᐊᕐᓗᑎᒃ ᓂᕈᐊᕈᒥᓇᓛᒥᑦ. 
 
ᐅᑭᐅᖅᑕᖅᑐᒥᐅᑦ ᐅᖃᐃᓐᓇᓚᐅᖅᐳᑦ ᐊᖏᖅᑕᐅᓚᐅᖅᖢᑎᒡᓗ ᐅᑯᐊ ᐅᖃᐅᓰᑦ ᐃᓚᓕᐅᔾᔭᐅᓯᒪᓂᐊᕐᓗᑎᒃ 
ᑲᓇᑕᓕᒫᒥᑦ ᑐᙵᕕᒃᓴᖓᓄᑦ. “ᖃᐅᔨᒪᓗᑎᒃ ᐊᒥᓲᖕᒪᑕ ᐃᓱᒪᒋᔭᒃᓴᑦ ᐊᑐᓕᖅᑎᑦᑎᓂᖕᒧᑦ ᐸᐅᒃᓴᑦ 
ᐊᑭᒃᓴᓕᐊᖑᓂᖏᓐᓂᑦ ᐃᓱᒪᒋᔭᐅᔭᕆᐊᓖᑦ ᒐᕙᒪᒃᑯᓐᓂᑦ, ᐱᓗᐊᖅᑐᒥᑦ ᐊᒃᓱᕉᑕᐅᓲᑦ ᐱᔭᕆᐊᑭᒃᑑᑎᓄᑦ (ᓲᕐᓗ 
ᑮᓇᐅᔾᔭᒃᓴᓗᐊᙱᑦᑐᓄᑦ, ᐅᑭᐅᖅᑕᖅᑐᒥᐅᑦ ᐅᖓᓯᒃᑐᒥᐅᓪᓗ, ᐃᓚᐅᓪᓗᑎᒃ ᓄᓇᖃᖅᑳᖅᓯᒪᔪᑦ), ᐱᓇᔪᒃᐸᖕᓃᑦ 
ᐸᐅᕿᕙᖕᓂᖕᒧᓪᓗ ᐊᑲᐃᓪᓕᐅᕈᑏᑦ”. 

 
ᐃᓚᓕᐅᑎᓯᒪᔪᑦ:  ᑐᓴᒐᒃᓴᑦ (Communiqué)  

ᓴᖅᑭᑕᐅᔪᒪᔪᑦ ᓴᓇᐅᒪᓂᖓᓄ ᑲᓇᑕᓕᒫᒥᑦ ᑐᙵᕕᒃᓴᖓ ᓴᓗᒪᔪᒥᑦ ᐱᕈᐃᓂᖕᒧᑦ ᓯᓚᐅᑉ       
ᐊᓯᔾᔨᖅᐸᓪᓕᐊᓂᖓ 

ᐊᕙᑎᓕᕆᓂᖕᒧᑦ ᒥᓂᔅᑕᐃᑦ ᐅᖃᐅᓯᖃᖅᐳᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ 

ᓴᓗᒪᔪᒥᒡᓗ ᐊᓂᖕᓂᖃᖕᓂᖕᒥᑦ 
ᐅᑐᐱᕆ 3, 2016 
ᒪᓐᑐᕆᐊ, ᑯᐃᐸᒃ – ᐅᑐᐱᕆ 3, 2016 – ᒐᕙᒪᑐᖃᖅᑯᑦ, ᑲᓇᑕᒥᑦ ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑐᒥᓪᓗ ᐊᕙᑎᓕᕆᓂᖕᒧᑦ ᒥᓂᔅᑕᐃᑦ 
ᑲᑎᓚᐅᖕᒪᑕ ᐅᓪᓗᒥ ᒪᓐᑐᕆᐊᒥᑦ ᓯᕗᒧᐊᒐᓱᒃᖢᓂᔾᔪᒃ ᐱᕙᓪᓕᐊᓂᒃᓴᖓ ᑲᓇᑕᓕᒫᒥᑦ ᑐᙵᕕᒃ ᓴᓗᒪᔪᒥᒃ ᐱᕈᐃᓂᖕᒧᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᓪᓗ. 

“ᐱᕕᖃᕆᐅᕋᑦᑕ ᓅᐸᓪᓕᐊᖏᓐᓇᕈᓐᓇᖅᑐᒥᑦ ᐊᑦᑎᒃᑐᒧᑦ−ᐸᐅᒃᓴᓄᑦ, ᓴᓗᒪᔪᒥᒡᓗ ᐱᕈᐃᓂᖕᒧᑦ ᓯᓚᒧᓪᓗ ᐊᓯᔾᔨᓗᐊᖅᑕᐃᓕᒪᓂᖕᒧᑦ 
ᐱᕙᓪᓕᐊᓂᖕᒥᑦ. ᐃᓚᖃᖅᖢᓂ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᑎᑦᑎᑦᑕᐃᓕᒪᓂᖕᒥᑦ ᓇᐅᒃᑯᑐᐃᓐᓇᖅ ᐃᓚᖃᖅᖢᓂᓗ ᐱᕈᐃᓂᖕᓂᑦ 
ᖃᐅᔨᓴᖕᓂᖕᓂᓪᓗ ᐊᓐᓇᒍᓐᓇᐅᑎᒃᓴᓕᐅᕐᓗᑎᒃ ᐊᒃᑐᐃᔾᔪᑕᐅᔪᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᒧᑦ,” ᐅᖃᖅᑐᕕᓂᖅ ᑕᐃᕕᑦ ᕼᐆᑐᓪ, 
ᑯᐃᐸᒃ ᒥᓂᔅᑕᖓ ᐃᑯᐱᕐᕕᓕᕆᔨᒃᑯᓐᓄᑦ, ᐊᕙᑎᒧᑦ ᐊᑭᓴᖅᑐᐃᓂᖕᒥᒡᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, ᑲᑎᒪᑎᑦᑎᓚᐅᖅᑐᖅ 
ᒥᓂᔅᑕᐅᖃᑎᒥᓂᒃ ᐊᕐᕌᒍᑕᒫᖅᓯᐅᑎᒥᑦ ᑲᑎᒪᑎᓪᓗᒋᑦ ᑲᓇᑕᒥᑦ ᑲᑎᒪᔨᑦ ᒥᓂᔅᑕᐅᑎᑦ ᐊᕙᑎᓕᕆᔨᒃᑯᓐᓄᑦ. 

ᒫᑦᓯᐅᓚᐅᖅᑐᒥᑦ, ᕚᓐᑰᕙᐅᑉ ᓇᓗᓇᐃᔭᖕᓂᖓᓂᑦ, ᓯᕗᓪᓖᑦ ᒥᓂᔅᑕᐅᑏᑦ ᐊᖏᖃᑎᒌᓚᐅᖅᐳᑦ ᓴᖅᑭᑦᑎᔪᒪᓪᓗᑎᒃ ᑲᓇᑕᓕᒫᒥᑦ 
ᑐᙵᕕᒃ ᓴᓗᒪᔪᒥᒃ ᐱᕈᐃᓂᖕᒧᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᐊᓂᒐᓱᒡᓗᓂᔾᔪᒃ ᑲᓇᑕᐅᑉ ᓄᓇᕐᔪᐊᒥᑦ ᐊᖏᕐᓂᕆᓚᐅᖅᑕᖏᓐᓂᑦ 
ᐹᕆᔅᓯᒥᑦ ᐊᖏᖃᑎᒌᖕᓂᖕᒥᑦ. 

ᓯᕗᓪᓖᑦ ᒥᓂᔅᑕᐃᑦ ᐊᖏᓚᐅᖕᒥᔪᑦ ᓅᑉᐸᓪᓕᐊᓂᖅ ᐊᑦᑎᒃᑐᒧᑦ ᐸᐅᒃᓴᓄᑦ ᐱᕙᓪᓕᐊᓂᖕᓂᒥᑦ ᐊᑐᖕᓂᐊᕐᓗᑎᒃ ᐊᔾᔨᒌᙱᑦᑑᑎᓂᒃ 
ᐱᔾᔪᓯᖕᓂᑦ, ᐃᓚᐅᓗᓂ ᐸᐅᒃᓴᓄᑦ−ᐊᑭᒃᓴᓕᐅᕆᓂᖕᓂᑦ ᐋᖅᑭᒋᐊᖅᓯᒪᔪᑦ ᑲᓇᑕᐅᑉ ᐊᕕᒃᑐᖅᓯᒪᔪᖁᑎᖏᓐᓄᑦ 
ᐅᑭᐅᖅᑕᖅᑐᒥᐅᑕᖏᓐᓄᓪᓗ ᖃᓄᐃᓪᓚᕆᖕᓂᖏᓐᓄᑦ, ᐱᓗᐊᖅᑐᒥᑦ ᐊᑐᖅᑕᐅᓪᓚᑦᑖᖅᑐᑦ ᓄᓇᖃᖅᑳᖅᓯᒪᔪᓂᑦ ᑲᓇᑕᒥᑦ 
ᐅᑭᐅᖅᑕᖅᑐᒥᐅᓂᒡᓗ ᐊᑖᓃᑦᑐᓄᓪᓗ. 

ᐃᓚᒋᔭᐅᓪᓗᓂ ᑕᒪᑐᒧᖓ ᐱᓕᕆᐊᒧᑦ, ᒥᓂᔅᑕᐃᑦ ᕿᒥᕐᕈᓚᐅᖅᑐᑦ ᐅᓂᒃᑳᓂᑦ ᐸᐅᒃᓴᓄᑦ ᐊᑭᒃᓴᓕᐅᕈᑎᒃᓴᓂᑦ, 
ᐊᒃᑐᐃᓗᐊᖅᑕᐃᓕᔾᔪᑎᒃᓴᓂᑦ, ᓱᖏᐅᑎᓴᖕᓂᖕᓂᓪᓗ ᓯᓚᐅᓪᓗ ᐊᓯᔾᔨᓗᐊᖅᑕᐃᓕᔾᔪᑎᒃᓴᖏᓐᓂᑦ ᐋᖅᑭᒃᑕᐅᓯᒪᔪᑦ ᐱᖓᓱᓄᑦ 
ᒐᕙᒪᑐᖃᖅᑯᑦ-ᑲᓇᑕᐅᑉ ᐊᕕᒃᑐᖅᓯᒪᔪᖁᑎᖏᓐᓂᑦ-ᐅᑭᐅᖅᑕᖅᑐᒥᐅᓂᓪᓗ ᐱᓕᕆᖃᑎᒌᖑᔪᓂᑦ. ᑖᒃᑯᐊ ᐅᓂᒃᑳᓕᐊᖏᑦ 
ᐱᓕᕆᖃᑎᒌᖑᔪᓄᑦ ᓴᖅᑭᑕᐅᓛᖅᑐᑦ ᐅᑐᐱᕆᐅᑉ ᓄᙳᐊᓂᑦ. 

ᒪᓕᒃᖢᒋᑦ ᓂᕈᐊᕐᕕᒃᓴᐃᑦ ᓴᖅᑭᑕᐅᓯᒪᔪᑦ ᐱᓕᕆᖃᑎᒌᓄᑦ, ᒥᓂᔅᑕᐃᑦ ᐅᖃᐅᓯᖃᓚᐅᖅᑐᑦ ᐱᓕᕆᖃᑎᒌᖕᓂᖕᓂᑦ 
ᑐᓴᖅᑎᑦᑎᓛᕆᓪᓗᑎᒡᓗ ᓯᕗᓪᓕᖕᓂᑦ ᒥᓂᔅᑕᐅᑎᓂᑦ ᑲᓇᑕᓕᒫᒥᑦ ᑐᙵᕕᒃ ᓴᓗᒪᔪᒥᒃ ᐱᕈᐃᓂᖕᒧᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᓪᓗ ᒥᒃᓵᓄᑦ.  ᐊᕙᑎᓕᕆᓂᖕᒧᑦ ᒥᓂᔅᑕᐃᑦ ᖃᐅᔨᒪᔪᑦ ᐊᔾᔨᐅᙱᑦᑐᒦᓐᓂᖏᑦ ᐅᑭᐅᖅᑕᖅᑐᒥᐅᑦ, 
ᐃᓚᐅᓪᓗᑎᒃ ᐊᑭᑐᓗᐊᖕᓂᖏᑦ, ᐊᒃᓱᕈᓐᓇᕈᑕᐅᔪᑦ ᓂᕿᖃᑦᑎᐊᖏᓐᓇᕋᓱᖕᓂᖕᒧᑦ, ᓴᖅᑭᑉᐸᓪᓕᐊᔪᓪᓗ ᐱᕙᓪᓕᐊᔪᑦ 
ᐊᔾᔨᒌᙱᑦᑑᑎᓂᒃ ᓂᕈᐊᕐᕕᒃᓴᓂᑦ ᐊᑐᐊᒐᓂᑦ ᐃᓯᐊᕿᓗᐊᕈᓐᓃᕈᑎᒃᓴᓂᑦ ᐃᓱᒪᒋᔭᖃᓛᖅᑐᑦ. ᓯᕗᓪᓖᑦ ᒥᓂᔅᑕᐃᑦ 
ᐱᒋᐊᒃᑲᓐᓂᓛᖅᑐᑦ ᐅᑭᐊᒃᓵᖅ ᐱᐊᓂᒐᓱᒡᓗᓂᔾᔪᒃ ᑐᙵᕕᒃᓴᖅ. 

ᒥᓂᔅᑕᐃᑦ ᑲᑎᖃᑎᖃᓚᐅᖅᑐᑦ ᑭᒡᒐᖅᑐᐃᔨᓂᑦ ᓄᓇᖃᖅᑳᖅᓯᒪᔪᑦ ᑲᑎᒪᔨᖏᓐᑦ, ᐃᓄᐃᑦ ᑕᐱᕇᑦ ᑲᓇᑕᒥ, ᒪᐃᑏᓪᓗ 
ᑲᑎᒪᔨᕐᔪᐊᖏᓐᓂᑦ ᐅᖃᐅᓯᖃᕆᐊᖅᑐᖅᖢᑎᒃ ᐃᓱᒪᒋᔭᒥᓂᒃ ᑐᓴᖅᑎᑦᑎᓪᓗᑎᒡᓗ ᐃᓱᒪᒋᔭᒥᓂᒃ ᐱᕕᒃᓴᐅᔪᓂᑦ ᐊᒃᓱᕉᑕᐅᔪᓂᓪᓗ 
ᑲᓇᑕ ᓯᕗᒧᐊᒃᑎᓪᓗᒍ ᓴᙱᓂᕐᔭᒧᑦ, ᐊᓐᓇᐅᒪᓂᕐᓴᒧᑦ, ᐊᑦᑎᒃᑐᒧᑦ ᐸᐅᒃᓴᓕᕆᓂᖕᒧᑦ ᐱᕙᓪᓕᐊᓂᖕᒥᑦ. ᒥᓂᔅᑕᐃᑦ ᖁᔭᓕᓚᐅᖅᑐᑦ 
ᑖᒃᑯᐊ ᑲᓇᑕᒥᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᒃᑯᖏᑦ ᐃᓚᐅᖏᓐᓇᖅᐸᖕᓂᖏᓐᓄᑦ ᓴᓇᔭᐅᑎᓪᓗᒋᑦ ᑲᓇᑕᓕᒫᒧᑦ ᑐᙵᕕᖓ 
ᖃᐅᔨᒪᓪᓗᑎᒡᓗ ᐱᒻᒪᕆᐅᓂᖓᓂᑦ ᐃᑲᔪᖅᑎᒌᖏᓐᓇᖕᓂᖕᒥᑦ ᓯᕗᒧᐊᒃᑎᓪᓗᑕ. 

ᒥᓂᔅᑕᐃᑦ ᖁᔭᓕᔪᒪᕗᑦ ᑲᓇᑕᒥᐅᓂᑦ ᐃᓱᒪᒋᔭᒥᓂᒃ ᑐᓴᖅᑎᑦᑎᓚᐅᖅᑐᑦ ᐅᖃᐅᔾᔪᐃᓂᕆᓚᐅᖅᑕᒥᖕᓄᓪᓗ ᐱᓕᕆᖃᑎᒌᖑᔪᓄᑦ, 
ᐅᖃᖅᖢᑎᒃ ᐱᓕᕆᖃᑎᒋᔭᐅᓂᖏᑦ ᓄᓇᓖᑦ ᓴᓇᕙᓪᓕᐊᑎᓪᓗᒋᑦ ᑲᓇᑕᓕᒫᒧᑦ ᑐᙵᕕᒃᓴᖓᓂᑦ ᐊᑐᕆᐊᖃᖅᐳᑦ, ᑕᒪᓐᓇ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᐊᒃᑐᐃᓂᖃᖕᒪᑦ ᓴᓇᕝᕕᐅᒧᓕᒫᓂᑦ ᐃᒡᓗᖃᖅᑎᓕᒫᓂᒡᓗ ᑲᓇᑕᒥᑦ. 

“ᐅᖃᐅᓯᕆᖅᑲᐅᔭᕗᑦ ᐅᓪᓗᒥ ᓴᖅᑭᑎᑦᑎᕗᖅ ᐊᖏᖅᓯᒪᓂᑦᑎᓐᓂᑦ ᐱᓕᕆᖃᑎᒌᖕᓂᖕᒥᑦ ᑲᑎᓪᓗᑕᓗ ᐊᓯᔾᔨᕈᓐᓇᖅᑐᒥᑦ, ᑲᑐᔾᔨᓂᒃᑯᑦ 
ᐃᓱᒪᒋᔭᖃᖕᓂᖕᓂᓪᓗ ᐱᓕᕆᐊᖃᖁᓪᓗᒋᑦ ᐊᑭᓴᖅᑐᖕᓂᖕᒥᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᒪᓕᒡᓗᑎᒃ ᓯᕗᓕᖅᑎᓂᑦ, 
ᐱᓕᕆᐊᖑᔪᓂᑦ ᐊᔾᔨᐅᙱᑦᑑᑎᓪᓗ ᖃᓄᐃᓕᖓᓂᖏᓐᓂᑦ ᐊᕕᒃᑐᖅᓯᒪᔪᓂᑦ ᐱᔪᓐᓇᖕᓂᖃᕕᓖᑦ,” ᐅᖃᓚᐅᖅᑐᖅ ᒥᓂᔅᑕ ᕼᐆᑐᓪ. 
“ᐱᕚᓪᓕᕈᑎᒋᓂᐊᖅᑕᕗᑦ ᐃᓯᐊᕿᓗᐊᖅᑕᐃᓕᒪᑎᑦᑎᓂᖕᒧᑦ, ᐊᓐᓇᐅᒪᓂᖕᒧᑦ, ᓅᑉᐸᓪᓕᐊᓂᖕᒧᓪᓗ ᐊᑦᑎᒃᑐᒧ−ᐸᐅᒃᓴᓕᕆᓂᖕᒧᑦ 
ᐱᕙᓪᓕᐊᓂᖕᓂᑦ, ᒪᓕᒡᓗᑎᒃ ᐊᖏᕈᑕᐅᓯᒪᔪᓂᑦ ᐹᕆᔅᒥᑦ.” 

ᒥᓂᔅᑕᐃᑦ ᐱᓕᕆᖃᑎᒌᖏᓐᓇᖕᓂᐊᖅᑐᑦ ᐊᒥᓱᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᐊᓂᑦ ᑲᓇᑕᒥᑦ ᑲᑎᒪᔨᑦ ᒥᓂᔅᑕᐅᑎᑦ 
ᐊᕙᑎᓕᕆᔨᒃᑯᑎᒍᑦ, ᐅᑯᓂᐊ ᐃᓚᖃᕐᓗᑎᒃ: 

• ᓇᐃᓴᐃᔪᓐᓇᖕᓂᖕᓂᑦ ᓇᓚᐅᑦᑖᖕᓂᖕᓂᓪᓗ ᐱᐅᓯᕚᓪᓕᕈᑕᐅᓇᔭᖅᑐᓂᑦ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔪᑎᓐᓂᑦ ᖃᐅᔨᓴᐅᖕᓂᖕᓂᑦ 
ᐅᓂᒃᑳᓕᐅᖕᓂᖕᓂᓪᓗ; 

• ᐱᓕᕆᔾᔪᑎᒃᓴᑦ ᐱᕙᒌᔭᐃᓂᖕᒧᑦ ᐊᓯᔾᔨᖅᐸᓪᓕᐊᔪᓂᑦ ᐊᑯᓚᐃᑉᐸᓪᓕᐊᓂᖏᓐᓂᑦ ᐊᖏᒡᓕᕙᓪᓕᐊᓂᖏᓪᓗ ᐸᓂᓗᐊᖅᑐᑦ 
ᐅᓕᕕᒡᔪᐊᖅᐸᒃᑐᓪᓗ; ᐊᒻᒪᓗ 

• ᐃᑲᔪᖅᑐᐃᓃᓪᓗ ᖃᐅᔨᓴᖕᓂᖕᓂᑦ ᐃᔾᔪᖕᓂᑦ ᐃᒪᕐᓱᐃᓪᓗ ᓱᕈᖅᓯᒪᔪᒦᑦᑐᑦ ᖁᐊᖑᐃᓐᓇᐅᔭᖅᑐᓂᑦ. 

ᐃᓚᒋᔭᐅᓪᓗᑎ ᐊᑐᓕᖅᑎᑦᑎᕙᓪᓕᐊᓂᖕᓂᑦ ᐊᓂᖕᓂᖃᑦᑎᐊᖕᓂᖕᒧᑦ ᐊᐅᓚᑦᑎᔾᔪᑏᑦ, ᒥᓂᔅᑕᐃᑦ  ᐳᓪᓚᒥ 
ᐃᓯᐊᕿᓗᐊᖅᑕᐃᓕᒪᓂᖕᒧᑦ ᐱᓕᕆᐊᖃᓚᐅᖅᑐᑦ.  ᑖᒃᑯᐊ ᐃᓯᐊᕿᓃᑦ ᐊᒃᑐᐊᓂᖃᖕᒪᑕ ᐳᕙᖕᓄᑦ ᐋᓐᓂᐊᕈᑕᐅᕙᒃᑐᓄᑦ, 
ᐱᓗᐊᖅᑐᒥᑦ ᓄᑕᖅᑲᓄᑦ ᐃᓐᓇᖕᓄᓪᓗ ᐊᓂᖕᓂᑭᑦᑐᓂᑦ, ᐊᕙᑖᓂᓪᓗ ᐊᒃᑐᐃᔾᔪᑕᐅᓲᑦ ᓲᕐᓗ ᓄᖑᑎᕆᔭᑦᑐᖅ ᒪᑯᑦ ᐳᔫᖕᓃᓪᓗ. 

ᒥᓂᔅᑕᐃᑦ ᑐᓴᖅᑎᑦᑎᓚᐅᖅᑐᑦ ᓄᑖᒥᑦ ᑲᓇᑕᒥᑦ ᐊᓂᕐᓂᖃᑦᑎᐊᖕᓂᖕᒧᑦ ᐱᐅᓰᑦ ᐳᓪᓚᖕᓄᑦ, ᐱᐅᓯᕚᓪᓕᕈᑕᐅᓇᔭᖅᑐᓄᑦ ᐊᓂᕐᓂᖕᒧᑦ 
ᑲᓇᑕᓕᒫᒥᑦ. ᑖᒃᑯᐊ ᐱᐅᓰᑦ ᓴᖅᑭᑕᐅᓚᐅᖅᓯᒪᔪᑦ ᐱᓕᕆᖃᑎᒌᖕᓂᒃᑯᑦ ᐃᓚᖃᖅᖢᑎᒃ ᓴᓇᕝᕕᖕᓄᑦ ᑲᑐᔾᔨᖃᑎᒌᓂᑦ, 
ᒐᕙᒪᐅᙱᑦᑐᓄᑦ ᑲᑐᔾᔨᖃᑎᒌᓄᑦ, ᓄᓇᖃᖅᑳᖅᓯᒪᔪᓄᑦ ᑲᑐᔾᔨᖃᑎᒌᓄᑦ ᒐᕙᒪᓄᓪᓗ. 

ᑖᓐᓇ ᐊᓂᖕᓂᖃᑦᑎᐊᖕᓂᖕᒧᑦ ᐊᐅᓚᑦᑎᔾᔪᑏᑦ ᐃᓗᐃᑦᑑᓕᖓᔪᑦ ᑲᑐᔾᔨᓂᒃᑰᖅᑕᐅᓪᓗᓂᓗ ᐊᓂᕐᓂᖃᑦᑎᐊᖕᓂᖕᒧᑦ ᐊᐅᓚᑦᑎᓂᖕᒥᑦ 
ᑲᓇᑕᓕᒫᒥᑦ ᐃᓱᒪᒋᔭᖃᖅᖢᑎᒃ ᐊᑐᖅᑕᐅᕙᒃᑐᓕᒫᓄᑦ ᐊᓂᕐᓂᐅᑉ ᓱᕈᐊᓄᑦ. ᑯᐃᐸᒃ ᐃᑲᔪᖅᑐᐃᔪᑦ ᐱᓇᓱᐊᖅᑕᓂᑦ 
ᐊᓂᖕᓂᖃᑦᑎᐊᖕᓂᖕᒧᑦ ᐊᐅᓚᑦᑎᔾᔪᑎᓂᑦ, ᑭᓯᐊᓂᓕ ᐊᑐᓕᖅᑎᑦᑎᐊᓂᒃᓯᒪᔪᑦ ᒪᓕᒋᐊᓕᖏᓐᓂᑦ ᐱᓕᕆᖃᑎᖃᖅᖢᑎᒡᓗ 
ᐱᔪᓐᓇᖕᓂᖃᖅᑐᓂᑦ ᓴᖅᑭᑦᑎᓂᖕᓂᑦ ᐃᓚᖏᓐᓂᑦ ᐱᓕᕆᔾᔪᓯᐅᑉ, ᐱᓗᐊᖅᑐᒥᑦ ᐊᓂᕐᓂᖃᕐᓂᐅᑉ ᓇᓗᓇᐃᔭᖅᓯᒪᓂᖏᑦ 
ᐊᓂᕐᓂᐅᓪᓗ ᐃᖏᕐᕋᓂᖏᓐᓄᑦ.  

ᑲᑎᒫᓂᓕᖅᑎᓪᓗᒋᑦ ᑉᕆᑎᔅ ᑲᓚᒻᐱᐊᑉ ᒥᓂᔅᑕᖓ ᐊᕕᑎᓕᕆᓂᖕᒧᑦ ᒥᐊᓕ ᐳᓚᒃ ᐊᖓᔪᖅᑳᖑᓚᐅᖅᐳᖅ ᑲᓇᑕᒥᑦ ᑲᑎᒪᔨᑦ 
ᒥᓂᔅᑕᐅᑎᑦ ᐊᕙᑎᓕᕆᔨᒃᑯᓐᓄᑦ ᒥᓂᔅᑕᒥᑦ ᕼᐆᑐᒥᑦ. 

ᑲᓇᑕᒥᑦ ᑲᑎᒪᔨᑦ ᒥᓂᔅᑕᐅᑎᑦ ᐊᕙᑎᓕᕆᔨᒃᑯᓐᓄᑦ ᓯᕗᓪᓕᐅᕗᑦ ᒥᓂᔅᑕᓄᑦ−ᓯᕗᒧᐊᒃᑕᑦ ᒐᕙᒪᓂᑦ ᑲᑎᒪᓂᖕᒧᑦ ᑲᑐᔾᔨᓂᒃᑯᑦ 
ᐱᓕᕆᐊᖃᕈᒪᓪᓗᑎᒃ ᐊᕙᑎᒧᑦ ᐱᔾᔪᑕᐅᔪᓂᑦ ᑲᓇᑕᒥᑦ ᓄᓇᕐᔪᐊᒥᓪᓗ ᐃᓱᒫᓘᑕᐅᔪᓂᑦ. ᑲᓇᑕᒥᑦ ᑲᑎᒪᔨᑦ ᒥᓂᔅᑕᐅᑎᑦ 
ᐊᕙᑎᓕᕆᔨᒃᑯᓐᓄᑦ ᐃᓚᖃᐅᖅᐳᑦ ᐊᕙᑎᓕᕆᓂᖕᒧᑦ ᒥᓂᔅᑕᐃᑦ ᒐᕙᒪᑐᖃᖅᑯᓐᓂᑦ, ᑲᓇᑕᐅᑉ ᐊᕕᒃᑐᖅᓯᒪᔪᖁᑎᖏᓐᓂᑦ 
ᐅᑭᐅᖅᑕᖅᑐᒥᐅᓪᓗ ᒐᕙᒪᖏᓐᓂᑦ.   

ᕚᓐᑰᕙᐅᑉ ᓇᓗᓇᐃᔭᕈᑖ  (www.tinyurl.com/j53y4ol) 

ᖃᐅᔨᒋᐊᕐᕕᒃᓴᖅ: 

ᒪᐃᑯ ᖑᐊᔅ                             ᐃᒥᓕ ᓯᒫᑦ 
ᑐᑭᒧᐊᒃᑐᓕᕆᓕᔨ                       ᐱᕙᓪᓕᐊᔪᓕᕆᔨ                  
ᑲᓇᑕᒥᑦ ᑲᑎᒪᔨᑦ ᒥᓂᔅᑕᐅᑎᑦ ᐊᕙᑎᓕᕆᔨᒃᑯᓐᓄᑦ ᑎᑎᕋᕐᕕᐊ                 ᐃᑯᐱᒃᑐᓕᕆᔨᒃᑯᓐᓄᑦ ᒥᓂᔅᑖᑕ ᑎᑎᕋᕐᕕᐊ, 
ᐊᕙᑎᓕᕆᓂᖅ                  (204) 948-2172                                   
ᐊᑭᓴᖅᑐᖕᓂᖕᒧᓪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
                                                          (418) 521-3911 

